
Nrisimha Aratrikam

નૃસિંહારાત્રિકમ્ 

વન્દે વન્દિતપાદં ભજતાં સુખકન્દં
યત્પદનખકરરઞ્જિતમુકુટં સુરવૃન્દમ્ ।
યચ્ચરણાર્પિતતુલસી   શ્રીમન્મકરન્દં
વેદં ગાયતિ ભજતે ષટ્પદમુનિવૃન્દમ્॥
જયદેવ જયદેવ નૃહરે ગુણનિલયા ।
પાલય મામતિદયયા નૃહરે શ્રમનિલયા॥ જયદેવ॥ ૧॥
વાસિતકૃષ્ણાસુતટં સિદ્ધેશ્વરનિકટં
વારિતતૃષ્ણા કપટં ભક્તાર્પિતસુપટમ્   ।
શ્રીધૃતસત્કટિસુતટં વિદિતાસુરકપટં
શોભિતમસ્તકસુસટં યન્મુખમતિ વિકટમ્॥ જયદેવ॥ ૨॥
કેસરમણ્ડિતતુણ્ડં બહુપૂરિતગણ્ડં
ચક્રાદ્યઙ્કિતદણ્ડં દુષ્ટાર્પિતદણ્ડમ્   ।
ઉદરાર્પિતગજદણ્ડમસુરાધિપચણ્ડં 
પ્રહ્લાદાર્પિતપિણ્ડં   કમલાધિકમુણ્ડમ્॥ જયદેવ॥ ૩॥
સંસારામ્બુધિઘૂર્ણોદ્ધારં માં તૂર્ણં
સુતદારૈરતિજીર્ણં કલ્મષગિરિચૂર્ણમ્ ।
અશ્વત્થાત્મકપૂર્ણં શોભિતબહુપર્ણં
રૂપં ભજતાં નઃ સ્યાદ્યામવાતકિરણમ્॥ જયદેવ॥ ૪॥
કમલોદ્ભવકમલાકરવન્દિતપદકમલં
કરકમલોદ્ધૃતકમલં નાશિતકલિજમલમ્ ।
હૃતવિધિમુખહૃત્કમલમમલીકૃતવિમલં
માધવમધુકરકમલં વારિત નિજશમલમ્॥ જયદેવ॥ ૫॥

